
Yeesu yiɗi yeccugo 
yimɓe dow yaafoy 
Allah.  Ammaa ardiiɓe  
Yahuudu’en ɗon fela 
mo dow ngaɗuuki 
soobiraaku e hakke'en.  
Ngam man Yeesu yecci 
hallaji tati ɗi holli Allah 
ɗon seya sa'i hakke'en 
wasmiti hakkeji maɓɓe.



Haala aranal ɗon dow goɗɗo marɗo baali
teemere (100).  
Woore nder
maari majji.  

Ɗon e ɗon gaynako on 
ɗali cappanɗe jowenayi
e jowenayi, o wurti o 
tefoyay mbaala
majjiiɗo 
maajum.



Gaynoko on linciti linciti
sey nde o hefti mbaala
man.  Sey o yewi ngel ɗow
balawal muuɗum o hoori
ngel saare e o seyra.  O 
yecci soobiraaɓe mum, 
"Ngare ngaɗe seyo bee 
am, ngam mi hefti mbaala

am ngel majjino go!" 



Yeesu fassiri dow 
woodi seyo mawnde 
haa asaama dow 
haakejo go’otel mo 
tuubi.  Ko nufata 
bee tuubugo woni, 
neɗɗo wasmita 
hakkeji muuɗum-
wasmitigo nde 
heuta o ɗala ɗum.  



Haala tokkiti ɗoo ni ɗum 
haala debbo marɗo cardi 
sappo, teema ɗum maral 
maako haa duuniyaaru 
ɗo fuu.  Hunde 
nyidduɗum fe’i.  Woore 
nder maaji majji.



Wuuwu!  Wuuwu!  Wuuwu!  
Debbo on linciti ko toye.



Ha ragare, o hefti cardi majji man.  O 
seyyi masin.  A heftay ko fe’i naa?  
Non, o yecci ka soobiraaɓe maako fuu.



Fahin Yeesu wi’i, 
"Seyyo ɗon haa 
yeeso malaa'ika'en 
Allah dow hakkejo 
go'otel mo tuubi.



Haala yurminde jey Yeesu
yecci, ɗum haala ɓiɗɗo mo acci
saare nyaako muuɗum.



Nder leddi dayɗum, ɓiɗɗo gorko on majjini ceede 
maako bana paataaɗo.  Ɗume o ngaɗata?  Ngam 
ɗum sattina bone maako, sey weelo ngari.  Weelo 
mbaray ɓiɗɗo on.



Nde weelo ɓilli mo, ɓiɗɗo on tefi kuugal nyamnuki
gaduuji.  Walaa hokkuɗo mo.  O nyaamay no nyamdu
gaduuji ɗin e seyyo.  Teema o ngaɗi.  Ha ragare ɓiɗɗo on 
warti nder hakkilo maako.  O wi’i nder ɓernde maako, 
"Haa saare, jaggaaɓe woodi nyamndu booɗɗum."



"Mi so’oto saare mi 
yecca Nyaako mi 
wasmiti hakkeji am.  
Mi footay o mbi'a mi 
ɓiɗɗo fahin.  E mi 
yeela o ho'ai mi 
darnde jaggoowo." 



Daga ɓiɗɗo on ɓadaaki wuro, nyaako maako ewi mo haa 
dayɗum e o ngara.  Nder seyyo, nyaako on doggi jaɓɓi 
ɓiɗɗo ngartoowo.  O hebbi ɓiɗɗo on, o harli mo.  



"Nyaako, mi ngaɗi hakke, 
mi fottay mi laata ɓiɗɗo."  
Ɓiɗɗo on yiɗi ƴama nyaako
on dow o hokkey kuugal
jaggoowo.  Ammaa nyaako
on taɓɓiti hunduko maako.  
"Ngadde limce ɓurɗe
wooɗuki e paɗe, e jabbaare

ɓornon ɓiɗɗo am.  
En ngaɗa seyyo."



Ɓe ngaɗi seyyo
masin ngam
ɓiɗɗo mo majji
heftaama.  
Yeesu yecci ɓe
haala ɗo ngam
holla no Allah 
hollata yiide
jaɓɓugo
hakke'en ɓe
tuubi ngarti
e maako.



"Damugal Wolde Maɗa ɗon hokka jayŋgol." 
Jaabura 119:130

Ɓiɗɗo Majjiiɗo

Tariya ha nder Wolde Allah, Deftere,

tawama ha nder

Luka 15



Timminol



Tariya Deftere ndu ɗon wolwina amin do Allah 
amin je boɗɗo je taggi amin e je yiɗi ha en aanda Mo.

Allah aandi min ngaɗi kujeji kalluɗum, je O ewnatta hakke.  
Eltare aybe ɗum wade, ama Allah yiɗi ma be gonga e O nelli

no Ɓiɗɗo mako je gooto, Yesu, ha o maya do Gafangal e ɓe elta
Mo ngam aybe maɗa, Nden Yesu finni nder wade e dilli ha saare

ha asaman!  To a ɗon nuɗɗina Yesu e emmi mo ngam ha O 
yaffa hakkeji maɗa, O waɗan ɗum.  O waran e O wondan

be ma jonta, e a wondan be Mako ha abada. 

To a tammi ɗum gonga, Yeccu ɗo ha Allah:
Yesu am, mi ɗon nuɗɗina an woni Allah, e lati neɗɗo ngam

mayugo ngam hakkeji am, jonta A ɗon yeɗɗa fahin.  Useini nastu
ha nde jonde am e yafanam hakkeji am, ngam ha jonde am sanja

jonta, e yende feere mi wonda be ma ha abada.  Wallam ngam
heɗɗitugo Ma e yeɗɗa ngam Ma bana ɓiɗɗo Ma.  Amina.

Jaangu Deftere e ngewtu be Allah tum tum!  Yohonna 3:16

